
ʻOku talitali lelei koe ʻe he Poate ki he Moʻui Lelei Fakafeituʻu ʻo ʻAokalani´ 
(Auckland District Health Board)
ʻOku mau fuʻu tokanga ʻaupito ke ngāue fakataha mo koe ke ke maʻu ʻa e ola lelei taha te ke ala maʻu´ he 
taimi ʻoku mau tokangaekina ai koe´. Ko e taimi ʻoku ke maʻu ha tokoni pe sevesi meiate kimautolu´, ko 
hoʻo ngaahi totonu´ leva eni:

•	 Ke matuʻaki tokangaekina koe ʻaki e tokanga, fakaʻapaʻapa mo e tauhi ho ngeia´.

•	 Ke matuʻaki tokangaekina koe ke taau ʻo ʻikai ha filifili manako. 

•	 Ke fakakau ʻi hono tokangaekina koe mo ho faitoʻo´.

•	 Ke fakaʻapaʻapaʻi e ngaahi tefitoʻi fiemaʻu ho ʻulungaanga fakafonua´.

•	 Kuo pau ke fakamatalaʻi atu ʻa e tūkunga ʻoku ke ʻi ai, pea ke ʻiloʻi ʻa hoʻo ngaahi filī´, pea pehē foki ki 		
	 hono ngaahi lelei mo e fakatuʻutamaki. ʻE ʻikai ala faingamālie maʻu pe eni ki he ngaahi meʻa fakafaitoʻo 	
	 fakavavevave´.

•	 Ko e kakai te nau tokangaekina koe´, te nau fakafeʻiloaki atu kinautolu kiate koe, pea mo tala atu honau 	
	 ngaahi hingoa´, mo honau fatongia hono tokangaekina koe´.

•	 Ke ke fanongoa pea ʻoatu ha ngaahi fakamatala ʻi ha founga ʻe mahino kiate koe, kau ai hoʻo ʻilo ki ha 		
	 fakatonulea kapau ʻe fiemaʻu.

•	 Ke maluʻi hoʻo ngaahi fakamatala fakafoʻituitui´, pea kuo pau ke tauhi fakapulipuli ia.

•	 Ke ʻi ai ha memipa ho famili pe tokotaha ke tokoni kiate koe he meimei taimi kotoa. ʻE ai pe ngaahi 		
	 taimi pau, ʻe ʻikai ala lava ia ʻi ha ngaahi ʻuhinga fakamaluʻi.

•	 Ke ʻi ai hoʻo tuʻutuʻuni tauʻataina ki hono tokangaekina koe´.

•	 Ke ke fakaʻikaiʻi pe ko ha liliu hoʻo fakakaukau´ fekauʻaki mo ha meʻa ʻi hono tokangaekina koe´.

•	 Ke fakahoko ha faitoʻo´, ngaahi sivi pe founga ngāue, kuopau ke fakamatalaʻi atu ia kiate koe.

•	 Ke ʻuluaki ʻeke atu kiate koe fekauʻaki mo haʻo tohi pe lea fakamafai kimuʻa pea toki fakahoko ha faitoʻo 	
	 pe founga ngāue kiate koe. Kapau leva ʻe ʻikai ke ke malava ʻo fai tuʻutuʻuni ʻiate koe pe´, ʻe malava ke 	
	 mau fakakau mai ha ngaahi fakakaukau ho famili´ pe kainga´.

Ko e ngaahi totonu kotoa ko eni´, ʻe fakahoko ia kapau ʻe kole atu ke ke kau mai ʻi ha fekumi fakaako pe 
ko ha fakatahaʻanga ke akoʻi ai e kau ako ngāue´.
Ko e ngaahi totonu ko eni ʻoku toʻo hangatonu pe ia mei he Tuʻutuʻuni ki he Moʻui Lelei mo e Totonu ʻa e 
Kau Kaingataʻaʻia´ (Code of Health and Disability Commissionerʻs Rights). ʻE lava ke ke maʻu ʻae tatau 
kakato ʻo e ngaahi tuʻutuʻuni ko ʻeni mei he uepisaiti ʻa e Komisiona ki he Moʻui Lelei mo e Faingataʻaʻia´ ko 
e www.hdc.org.nz

Ko e ngaahi meʻa temau fiemaʻu meiate koe´:
•	 ʻI he taimi faingamālie kotoa pe, kau mai ki hono tauhi mo e tokangaekina fakafaitoʻo koe´.
•	 Poupouʻi e faitoʻo kuo fai e felotoi ki ai´.
•	 ʻOmai e ngaahi fakamatala ʻe ala tokoni ki hono tauhi mo e tokangaekina fakafaitoʻo koe´.
•	 Tokangaʻi ʻa e ngaahi fiemaʻu mo ha meʻa fakapulipuli ʻa e kakai kehe´.
•	 Fakaʻapaʻapa ki he kau ngāue kotoa he Poate Fakafeituʻu ki he Moʻui Lelei ʻa ʻAokalani´ (ADHB).
•	 Tokangaʻi lelei e ngaahi naunau ʻa e Poate Fakafeituʻu Ki he Moʻui Lelei ʻa ʻAokalani´.
•	 Fakaʻapaʻapaʻi ʻemau tuʻutuʻuni ki he tapu ifi tapaka´.

Ko hoʻo ngaahi totonu



Ko hoʻo fakapulipuli´
Ko e kau toketā´, kau neesi, mo e kau ngāue fakapolofesinale ki he moʻui´ ʻoku nau ngāue ki hono 
tokangaekina koe´, ke malava kenau sio ki he ngaahi fakamatala fekauʻaki mo hoʻo moʻui lelei´, koe ʻuhi 
ke malava ke nau tokangaekina mo maluʻi lelei hoʻo moʻui´. Ko e kau ngāue kehe ʻo e Poate ki he Moʻui 
Fakafeituʻu ʻa ʻAokalani (Auckland DHB) ke nau lava mo kinautolu ʻo sio ki ho lekooti fakamatala ʻi he 
ngaahi ʻuhinga fakangāue, fakalakalaka ki he ngaahi founga ngāue, fakaako, pe ko e taimi ʻe taha ki ha 
ngaahi fekumi fakafaitoʻo.
Te mau tokanga maʻu pe:
•	 Ke tauhi ke fakapulipuli ʻa e ngaahi fakamalata fekauʻaki mo koe´. 
•	 Fakaʻatā koe ki ho lekooti´.
•	 Fakahā atu hoʻo fiemaʻu ke fakatonutonu ho ngaahi lekooti´.
•	 Fakahā hoʻo fiemaʻu ke ʻoua ʻe mama atu ki tuʻa ha fakamatala fekauʻaki mo koe.
Ko e ngaahi fakamala fekauʻaki mo hoʻo moʻui lelei´ ʻe fakaʻatā ia ki ha taha ʻo e ngaahi kautaha ngāue 
ki he moʻui lelei ʻoku nau kau mai ki ho faitoʻo´, pe ko hano fakamafaiʻi ʻe he lao´. Ki ha ngaahi to e 
fakamatala fekauʻaki mo e fakapulipuli hoʻo ngaahi fakamatala´, telefoni ki he (09) 367 0000 ke ke lea ki ha 
ʻofisa fakapulipuli mei he Poate Fakafeituʻu ki he Moʻui Lelei ʻa ʻAokalani.

Ko e hā ha meʻa ʻe fai kapau ʻoku ʻikai ke ke fiemālie ki hano tokangaʻi koe, pe ko ha 
sevesi ʻoku ʻoatu kiate koe
Kapau ʻe ʻi ai ha meʻa te ke talaʻa pe lāunga ki ai fekauʻaki mo e sevesi pe ko hono tokangaekina koe pe 
ko e memipa ho famili´, ko e lelei taha´ ke fai leva ha ngāue ki ai he taimi pe ko ia´. ʻE lava ke ke talanoa 
leva kiate kinautolu ʻoku nau tokangaekina koe´, pe ko e neesi pe māʻuli ʻoku´ ne tokangaʻi e uooti pe 
kiliniki ʻoku´ ke ʻi ai .
Kapau ʻoku ke faingataʻaʻia he talanoa hangatonu kiate kinautolu ʻoku nau tokangaekina koe´, pe ʻoku ke 
kei taʻefiemalie pe ki heʻenau tali´,ʻe lava ke ke fetuʻutaki ki heʻemau timi faleʻi fakangāue´.

Ko e hā e meʻa hoko?
Te mau fakahā atu kuo mau maʻu hoʻo lāunga pe talaʻa ʻi loto he ʻaho ngāue ʻe nima hili hono maʻu. Te 
mau fai homau lelei taha´ ke ʻoatu ʻa e tali kakato´ he faingamālie vave taha´, Kapau te mau pehē, ʻe laka 
hake he māhina ʻe taha´, te mau fakahā atu ia kiate koe.
Ko hoʻo lāunga´ ʻoku ʻikai tauhi ia ʻi hoʻo lekoti moʻui lelei´, pea ʻe ʻikai ha uesia ʻe taha ai hono 
tokangaekina koe ʻi he kahaʻu´.

Ko e hā e meʻa ʻe fai kapau ʻoku ʻikai ke ke fiemālie ki heʻemau founga ngāue´
Kapau ʻe ʻikai te ke fiemālie ki he founga ʻoku tokangaʻi ʻaki hoʻo lāunga´, ʻe lava ke ke fetuʻutaki ki he 
Komisiona ki he Moʻui Lelei mo e Faingataʻaʻia´ he telefoni taʻetotongi ko e 0800 112 233 pe fakafonu e 
foomu he initaneti´ he uepisaiti ʻa e Komisiona ki he Moʻui lelei mo e Faingataʻaʻia´ ʻi he www.hdc.org.nz
ʻOku mau fakaʻamu maʻu pe ke mau fanongo ki he kau memipa ʻemau timi ngāue´, ʻoku nau ngāue ʻo 
laka hoʻomou ʻamanaki´. Kapau leva te ke fakamaloʻiaʻi ha ngāue ʻa ha memipa ʻemau kau ngāue´, kataki 
fetuʻutaki pe ki heʻemau Timi Fakahoko Ngāue (Consumer Liaison Team) (fakaikiiki atu ʻi ʻolunga).

Ngaahi founga kehekehe mo e ngaahi lea kehekehe
Kapau te ke fiemaʻu e fakamatalaˊ ni ke paaki ke mataʻitohi lalahi, kole pe ki ha taha 
ʻo e timi ngāue ʻa e Auckland DHB, pe vakai ki he uepisaiti www.adhb.govt.nz


